Y Gemau Olympaidd – Yr Olympics

       Olympia 700 C.C.
Nike=buddugoliaeth
(Byddai’n dda i gael esgid neu grys-t Nike er mwyn cael dangos y logo i bawb.)

· Rydyn ni i gyd wedi clywed am gwmni ‘Nike’ ac wedi gweld eu logo enwog sef y ‘swoosh’.
· Mewn blwyddyn Olympaidd fel 2008 neu 2012 mae cwmnïau fel Nike yn gwneud busnes enfawr, ond mae nhw hefyd yn gwario arian mawr i wneud yn sicr fod yr athletwyr sy’n ennill medalau yn cyrraedd y podium yn gwisgo eu trainers nhw, neu tracwisg  gyda logo Nike arno.
· Mae Nike yn enw ar dduwies Roegaidd – duwies buddugoliaeth (the Greek goddess of Victory).
· Mae’n amlwg eu bod nhw eisiau i bawb gysylltu eu dillad a’u sgidie rhedeg gyda buddugoliaeth, gyda ennill a dod yn gyntaf.
· Mae Nike hefyd yn cael ei ddefnyddio yn y Beibl. Yn ystod y ganrif gyntaf pan oedd Iesu a’i ddisgyblion yn byw ar y ddaear roedden nhw’n siarad Groeg fe ail-iaith a sgwennwyd y Testament Newydd yn yr iaith Roeg. 
· Ysgrifennodd Paul, un o ffrindiau Iesu, lythyr at Gristnogion  a dwedodd wrthyn nhw, 

“Ond dyn ni'n concro'r cwbl i gyd, a mwy, am bod y Meseia (Iesu) wedi'n caru ni.” (Rhufeiniaid 8:37)
· Ystyr y gair Groeg sy’n cael ei gyfieithu fel ‘concro’ yn y frawddeg ydy buddugoliaeth – neu Nike. Mae Paul yn dweud bod Cristnogion yn fuddugol, yn ennill,  am bod Iesu’n eu caru nhw a bod Duw ar eu hochr nhw, 
“Os ydy Duw ar ein hochr ni, does dim ots pwy sy'n ein herbyn ni!” meddai Paul.

· Felly, cofiwch y tro nesaf y gwelwch chi sgidiau Nike, neu’r logo ‘swoosh’ enwog mai ystyr y gair ydy buddugoliaeth neu ennill.
Gweddïwn: 
Ein Tad, diolch i ti am y rhedwyr a’r athletwyr sy’n rhoi o’i gorau yn y gemau Olympaidd. Diolch i ti am roi doniau arbennig i wahanol bobl. Diolch i ti hefyd am Gristnogion dewr fel Paul a oedd yn fodlon mynd i’r carchar yn Rhufain dros ei ffydd. Helpa ni i gofio fod pob Cristion yn fuddugol am bod Iesu yn ei garu. Amen

